
ПРЕДЛАГАЧ: Владата на Република Северна 
Македонија 

ПРЕТСТАВНИЦИ: Панче Тошковски, министер за 
внатрешни работи и

д-р Астрит Исени, заменик на 
министерот за внатрешни 
работи

ПОВЕРЕНИК: Сашо Петрушевски, државен 
секретар во Министерството за 
внатрешни работи

Предлог на закон
 за престанување на важењето на Законот за координација на безбедносно-

разузнавачката заедница во Република Северна Македонија

Скопје, октомври 2026 година



2

ВОВЕД:

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И 
ПРИЧИНИ ЗА ДОНЕСУВАЊЕ НА ЗАКОНОТ

Со Законот за координација на безбедносно-разузнавачката заедница во 
Република Северна Македонија („Службен весник на Република Северна Македонија“ 
бр.108/19) нормaтивно правно се уредува координацијата на безбедносно-
разузнавачката заедница во Република Северна Македонија.

Содржински, Законот за координација на безбедносно-разузнавачката заедница 
во Република Северна Македонија е поделен во V глави: општи одредби, совет за 
координација на безбедносно-разузнавачката заедница, канцеларија на советот, 
обврски на безбедносно- разузнавачката заедница и преодни и завршни одредби.

Постапувајќи по Извадок од Нацрт- записникот од Сто и четиринаесеттата 
седница на Владата на Владата на Република Северна Македонија, одржана на 23 
септември 2025 година, точка 44, Прашања и предлози, на која Министерството за 
внатрешни работи беше задолжено да достави мислење/известување во однос на 
потребата од понатамошно постоење и примена на Законот за координација на 
безбедносно- разузнавачката  заедница во Република Северна Македонија („Службен 
весник на Република Северна Македонија“ бр.108/19), Министерството за внатрешни 
работи достави мислење дека  нема потреба од понатамошно постоење и примена на 
Законот за координација на безбедносно- разузнавачката  заедница во Република 
Северна Македонија.

Оценка на Министерството е дека Законот за координација на безбедносно- 
разузнавачката  заедница во Република Северна Македонија е системски правилно 
поставен и концепциски усогласен со ЕУ и НАТО стандарди, меѓутоа неговата 
имплементација во пракса е ограничена. Неговата ограничена имплементација е 
резултат на институционална недоверба, претесен опфат и недостиг на оперативен 
капацитет.
             

За таа цел, предложено е престанување на важноста на целиот закон.

II. ЦЕЛИ, НАЧЕЛА И ОСНОВНИ РЕШЕНИЈА НА ПРЕДЛОГОТ НА ЗАКОН

Целта на Предлогот на закон за престанување на важењето на Законот за 
координација на безбедносно-разузнавачка заедница во Република Северна 
Македонија е да престане да важи Законот за координација на безбедносно- 
разузнавачка заедница во Република Северна Македонија.

III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОН ВРЗ 
БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

Законот чие донесување се предлага не повлекува обврска за обезбедување 
средства за неговото спроведување од Буџетот на Република Северна Македонија.

IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА 
ЗАКОНОТ И НАЧИНОТ НА НИВНОТО ОБЕЗБЕДУВАЊЕ, КАКО И ПОДАТОЦИ ЗА ТОА 
ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА 
ОДДЕЛНИ СУБЈЕКТИ

Законот не повлекува обврска за обезбедување дополнителни финансиски 
средства за неговото спроведување и материјални обврски за одделни субјекти. 

  

                                                          



4

ПРЕДЛОГ НА ЗАКОН
ЗА ПРЕСТАНУВАЊЕ НА ВАЖЕЊЕТО НА ЗАКОНОТ ЗА КООРДИНАЦИЈА НА 
БЕЗБЕДНОСНО-РАЗУЗНАВАЧКАТА ЗАЕДНИЦА ВО РЕПУБЛИКА СЕВЕРНА 

МАКЕДОНИЈА

Член 1
Со овој закон престанува да важи Законот за координација на безбедносно-

разузнавачката заедница во Република Северна Македонија („Службен весник на 
Република Северна Македонија“ бр.108/19).

Член 2
Овој закон влегува во сила осмиот ден од денот на објавувањето во „Службен 

весник на Република Северна Македонија“. 

ОБРАЗЛОЖЕНИЕ 

I. ОБЈАСНУВАЊЕ НА СОДРЖИНАТА НА ОДРЕДБИТЕ ОД ПРЕДЛОГОТ НА ЗАКОН 

Со Законот за координација на безбедносно-разузнавачката заедница во 
Република Северна Македонија („Службен весник на Република Северна Македонија“ 
бр.108/19) нормaтивно-правно се уредува координацијата на безбедносно-
разузнавачката заедница во Република Северна Македонија.

Со член 1 од предложениот закон се престанува важењето на Законот за 
координација на безбедносно-разузнавачката заедница во Република Северна 
Македонија („Службен весник на Република Северна Македонија“ бр.108/19).

Со членот 2 од предложениот закон е утврдено влегувањето во сила на Законот 
за престанување на важењето на Законот за координација на безбедносно-
разузнавачката заедница во Република Северна Македонија.

II. МЕЃУСЕБНАТА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ 
ОДРЕДБИ
               

Со предложениот закон престанува да важи Законот за координација на 
безбедносно-разузнавачката заедница во Република Северна Македонија  во целост.

III. ПОСЛЕДИЦИ ШТО ЌЕ ПРOИЗЛЕЗАТ ОД ПРЕДЛОЖЕНИТЕ РЕШЕНИЈА

Донесувањето на предложениот закон ќе предизвика донесување на Решение за 
престанување на важењето на Решението за формирање совет за координација на 
безбедносно-разузнавачката заедница („Службен весник на Република Северна 
Македонија“ бр. 30/24 и Решение за престанување на важењето на Решението за 
разрешување и именување членови на Советот за координација на безбедносно-
разузнавачката заедница („Службен весник на Република Северна Македонија“ бр. 
218/20).


